
Janalokasthaih Sanakadyaih Rishibhih Kritam Vishnu Stotram

జనలోకస్థైః  సనకాద్యైః  ఋషిభిః కృతం విష్ణుస్తోత్రమ్ 

ఋషయో జనలోకస్థా దృష్ట్వా  దేవం తథావిధమ్ ।
అస్తువన్ భక్తినమ్రాస్తే   సనకాద్యా మునీశ్వరాః ॥ ౧॥
జయ దేవ జగన్నాథ భూతభావన భావన ।
జయ విశ్వప్రభో  విష్ణో జయ వామన మాధవ ॥౨॥
నమః సహస్రశిరసే  దేవదేవ జగత్పతే ।
జయాచ్యుత హరే విష్ణో జయాజేయ జగత్పతే ॥ ౩॥
నతాః స్మ భూతాధిపమదిదేవం ।
జగజ్జనిత్రం   సకలస్య జన్తోః ।
పరావరేశం పరమం వరేణ్యం ।
నమో నమః సత్యజగత్పతే తే ॥ ౪॥
విశ్వస్య ధాతారమణీయసామణుం ।
వేదాన్తవేద్యం పరమామనన్తి ।
తమదిదేవం వరదం వరేణ్యం ।
నతాః స్మస్తం జగతాం పతిమదిభూతమ్ ॥ ౫॥
నమో నమో జగన్నాథ విష్ణో దేవ జగత్పతే ।
త్వామేవ వివిధా వేదా వదన్తి బ్రహ్మ  శాశ్వతమ్ ॥౬॥
జయ దేవ హరే కృష్ణ జయ వామన పావన ।
త్వయ్యేవ సకలం లోకం పశ్యామో జగతీపతే ।
సర్వాత్మన్ సర్వభూతేశ నమస్తేఽస్తు జనార్దన  ॥ ౭॥
ఇతి హరివంశాన్తర్గతం  జనలోకస్థైః  సనకాద్యైః

ఋషిభిః కృతం విష్ణుస్తోత్రం   సమ్పూర్ణమ్  ।
హరివంశ । అనుబన్ధ - పరిశిష్ట । అధ్యాయ అ౪౨బ.౨౮౫౫

